
					এই পাতাটির মুদ্রণ সংশোধন করা প্রয়োজন। 
d) RW ` ঐহিক অমরতা।
তোমার বিচার হইবে, আর তুমি বঞ্চনার অভিলাষে ভালবাসার বাগুরা বিস্তার করিয়াছ, তুমিও পরকালে ন্যায়ের বিচার দেখিবে। তুমি স্বজাতির উন্নতি এবং স্বদেশের উদ্ধারের জন্য, আপনার বুকের রক্ত ঢালিয়া দিয়াও, প্রতিদানে পদাঘাত মাত্র দক্ষিণা পাইয়াছ, পরকালে তোমার বিচার হইবে। তুমি অ্যায়ের অনুরোধে স্বার্থত্যাগ করিয়া ভিখারী বনিয়াছ, দয়ার অনুরোধে আপনার মুখের • গ্রাস পরের মুখে তুলিয়া দিয়াছ, এবং প্রীতির অনুরোধে আপনি পদানত রহিয়াও পরিচিত্ত বিনোদন করিয়াছ, পরকালে তোমার বিচার হইবে;-আর তুমি স্বসুখবাসনার সুপরিমার্জিত বেদির নিকট ন্যায়, ধর্ম্ম ও নীতির বন্ধনীকে অ-ত্রুভঙ্গে বলিদান করিয়া নিতান্ত সমৃদ্ধ হইয়া উঠিয়াছ, ক্ষুধাতুরের মুখের গ্রাস কাড়িয়া আনিয়া আপনার পূর্ণ উদর পুনঃপূরণ করিয়াছ, এবং প্রীতির কোমলতনু আগুনে পোড়াইয়া আনন্দে খল খল করিয়া হাসিতেছ; তুমিও পরকালে ন্যায়ের বিচার দেখিতে পাইবে। দুঃখি! দুঃখ করিও না, পরকাল আছে; শোকি! শোক করিও না, পরকাল আছে। পরকালে শোকের অবসান-শাস্তি কিংবা সন্মিলন, পরকালে দুঃখের অবসান-সুখ। যে তৃষ্ণা হৃদয়কে ইহকালে তুষানলের ন্যায় দহনমাত্র করিল, আর কিছুই পাইল না, যদি উহা নির্ম্মল হয়, তবে উহার তৃপ্তির চরম স্থল পরকাল; এবং যে আশা মনুষ্যের মুগচঞ্চল মনোবৃত্তিকে মৃগতৃষ্ণিকার ন্যায় উদ্ভান্ত করিয়া দি গৃদিগন্তরে ও দেশদেশান্তরে ঘুরাইল,-যে আশা মনুষ্যকে পৃথিবীতেই স্বৰ্গসম্পদের প্রতিবিম্ব দেখাইবে বলিয়া তাহাকে আকাশে উঠাইল, সাগরে ডুবাইল এবং অসাধ্যসাধনে শক্তি দিল, যদি হ্যায়োপেত হয়, তবে উহারও শেষ সাফল্য পরকালে।

		 এই পাতা শেষ সম্পাদিত হয়েছে ০৬:১৭টার সময়, ৩০ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

